
Ывӑлӑма, Алекона юратсо*

ЧЕЧЕК

Чечен чечек ҫурлать хитре 
Таса та аслӑ пӳлӗмре,
Кӑвак ҫут кантӑк умӗнче 
Ларать ҫилпе вӑл чӳхенсе.

Ман кантӑк уҫӑ паҫӑрах 
Ана эп уҫнӑ ӑшӑран,
Тулта илемлӗ ҫуркунне, 
Шӑнкӑрч юрлать хӑй юррине.

Чечек ҫине пӑхса ларап,
Эп хамӑн аслӑ залӑра.
Вӑл ҫамрӑк, ҫурӑлчӗ кӑна, 
Вӑл лӗпӗш евӗр туйӑнать.

Пӑхатӑп тимлӗн тинкерсе,
Ак, ҫилӗ карӗ сӗрӗнсе.
Чечек пӗр юлчӗ хумханса, 
Ҫулҫи ҫине кӑшт тайӑнса.

Таса та аслӑ пӳлӗмре 
Чечек татах ҫурлать хитрен. 
Чечеклӗ, ҫутӑ ӗмӗре 
Саватӑп эпӗ чӗререн.

ПИРӖН Ҫ У Л П У Ҫ

Вӑл пире тӑван пек хисеплерӗ, 
Пӗтӗм халӑх юратать ӑна.
Манас ҫук нихҫан та ӑна эпӗр, 
Манас ҫук нихҫан та Сталина.

Вӑл гшре ҫӗршывӑн хуҫи турё, 
Тулӑх пурнӑҫ пачӗ вӑл пире. 
Вӑл—хаваслӑ ҫутӑ пурнӑҫ пирӗн! 
Сталин ячӗ пирӗн чӗрере.

Вӑл пире хаваслӑ юрӑ пачё, 
Пирӗншӗн ҫутатрӗ хӗвеле.
Сталин—аслӑ ҫёршывӑн хӑвачӗ, 
Пур ӗҫхалӑх хӑвачӗ, телей!

Вӑл пире ҫӳлтен-ҫӳле хӑпартрё, 
Вӑл ҫитерчӗ Ҫурҫӗр полюсне.
Вӑл пире ӳстерчӗ тимлӗн, пачӗ 
Чи телейлӗ пурнӑҫ здконне.

Ӗҫҫынне хӗвеллӗ ҫул кӑтартрё, 
Аслӑ гени—Ленинпа пёрле. 
Яланах эпир ӑшра усратпӑр,— 
Унӑн чаплӑ мухтавлӑ ятне.

ЭПИР ЧЕЧЕК

Ҫӗршывӑн ем-ешӗл чечекё эпӗр, 
Хӗрӳллӗ Октябрь ҫитсессӗн эпӗр 
Ш ӑтса ҫеҫкеленнё. Пире нихӑҫан. 
Пире нихӑҫан пусмӑрлаймӗ тӑшман.

Ӳсетпёр хаваслӑн Совет ҫӗрӗнче, 
Вылятпӑр, кулатпӑр хӗвел шевлинче. 
Ю ратнӑ аттеҫӗмӗр Сталин пире 
Ачашшӑн та тимлӗн пӑхса ӳстерет.

Пирте хӗрлё галстук хитрен йӑл-
кӑшать,

Хӗвел ҫутатать, вӑл ҫӗклет шухӑша. 
Тулли ӗмӗтсем ҫӗкленеҫҫӗ пирте, 
Ӳсетпёр патвар Сталинла ӗмёрте.



ЛЕТЧИК ПУЛАТӐП

Сассисем кӗрлеҫҫӗ 
Хурҫӑ кайӑксенӗн, 
Ҫунатсем ҫиҫеҫҫӗ 
Хӗвелпе вӗсенӗн.

Ярӑнса иртеҫҫӗ 
Пирӗн пӳртсем ҫийӗн, 
Ҫӗнтерӳ илеҫҫё 
Инҫе вёҫнӗ ҫемӗн.

Эп сӑнап ялан та 
Вӗсене ир-ирӗн.
Ҫахал мар хумхантӑм, 
Асатса пӗрерӗн.

Чӗрере пӗр шухӑш— 
Ш ухӑш та пӗр ӗмӗт 
Пултӑр уҫӑ сывлӑш, 
Летчик пулас, тетӗп.

Чи ҫӳлтен иртетӗп, 
Эпё те пӗр шиксӗр. 
Колхоза килетӗп, 
Ҫыру ҫырӑп, кӗтӗр.

Пурнӑҫлатӑп пурпӗр, 
Летчик эп пулатӑп. 
Курӑр, мана курӑр, 
Эп ҫӳле ухатӑп.

САЛАМ

Ҫыртӑм эпё ӑш салам. 
Ю ратса сире калам...

Эп палланӑ ҫамрӑк Генӑ 
Пултаруллӑ пионер.
Ана ҫутӑ орден панӑ—
Вӑл пуриншӗн те пример.

Унӑн ӗҫӗ пулнӑ йӑвӑр 
Малалла ҫакна астӑвӑр:

Генӑ ларнӑ пулӑра 
Ҫӳллӗ, чӑнкӑ ҫыранра.
Хевел кайнӑ анӑҫа 
Киле чӗннӗ пулӑҫа.

Анчах, Генӑ васкамасӑр, 
Ларнӑ шӑппӑн пул тытса, 
Вӑлтине алран ямасӑр,
Тӑрӑ шыв ҫине пӑхса.

Ак, вӑл курнӑ: пёр хӗрарӑм 
Ун патне пырать вӑрахӑн.

Ҫитсе тӑнӑ ерипен 
Утса, шывӑн хӗррипех. 
Ш ы рап, тенӗ, вӑл пӑру 
Генӑ туйнӑ— юптару.



Ма, тесессӗн, пулнӑ паллӑ 
Янаххи кӗске сухаллӑ. 
Тум ӗ ҫеҫ ун урӑхла,
Вӑл тумланнӑ хӗрарӑмла.

Илсе кай-ха килна, тенӗ, 
Ҫ ав  „хӗрарӑм“ ҫав этем. 
Ыйтусем пама пикеннӗ, 
Генӑна хӑй ерипен.

Хӑваттер тупасчӗ кӗҫӗр 
Урасем, тет, ырса ҫитрӗҫ.

Вӗсем кайнӑ ялалла,
Иккӗш  утнӑ малалла.
Генӑ пынӑ ш утласа,— 
Чеелле ӑс шыраса.

•X- .-г.

Генӑ амӑшӗ кӑшт туйрӗ, 
Апатне ют ҫыншӑн лартрӗ.

Генӑ ҫакӑ вӑхӑтра 
Чупса карӗ хӑвӑртрах 
Хӑйсен ялӑн советне 
Председатӗлӗ патне.

Председатель чупса ҫитнӗ 
«Хӗрарӑма» час тӗрӗсленӗ. 
Ку вӑл пулнӑ ш пион— 
Хура ҫын та хура юн.

Генӑ ҫакӑншӑн кайран 
Орден илнӗ Мускавра.
А кӑ мӗншӗн эп калам, 
Ҫыртӑм уншӑн ӑш салам.



ПИОНЕР САМАХЕ
Эп паян модель вӗҫтертӗм,
Модель карӗ инҫене.
Пӗлӗтех ӑна ҫитертӗм,
Вӑл ҫӗкленчӗ тӳпенех.

Савӑнса ҫеҫ пӑхса тӑтӑм, 
Хӗпӗртерӗм чӗререн 
Чӑтаймарӑм, кулса ятӑм,
Модель вӗҫрӗ тӳпере.

Самолет вӑл, хам эп турӑм,
Вӗҫтӗр, терӗм инҫене.
Янкӑр, уҫӑ пӗлӗт тӑрӑх 
Кайтӑр, терӗм вӗҫӗмех.

Хурӑнсем питех те ҫӳллӗ 
Вӗсенчен те ҫӳлерех,
Вӗҫсе килчӗ ман моделӗм,
Пӗр ванмасӑр чиперех.



ПИЧЧЕ
Эс хура ҫӑхан, ан явӑн 
Пирӗн ҫирӗп чикӗре. 
Пулин пултӑр каҫӗ тӗттӗм, 
Эс кӗреймӗн пурпӗрех.

Питӗ анлӑ ҫӗршыв пирӗн 
Таҫтанах вӑл тӑсӑлать. 
Тӑшманран ӑна пит тимлӗн 
Ман пичче те хураллать.

Каш-кашлати ҫӳллӗ хӑмӑш, 
Кӗр-кӗрлети сӗм вӑрман,— 
Чикӗ урлӑ, ҫук, каҫаймӑн 
Нихӑҫан та эс, ҫӑхан.

Хуралла пичче эс ҫирӗп, 
Ҫ ак  телейлӗ ҫӗршыва. 
Ӳссен эпӗ те ҫитетӗп, 
Сыхламашкӑн пурнӑҫа.

Унчух эп те сан пек тӑрӑп, 
Куҫ* хупмасӑр чикӗре.
Питӗ чыслӑн эп хураллӑп 
Тулли, ҫутӑ ӗмӗре.



МАИ
Паян тӳпе таса та тӑрӑ, 
Симёсленен ҫӗршыв 'хитре.
Туллин янрать телейлӗ юрӑ,
Телей шевли кашни питре'.

Мёнчул ялав, ӑҫта ун шучё,
Эпир ҫӗкленӗ вӗсене.
Утса, утса пыратпӑр уҫҫӑн 
Мала утатпӑр вӗҫӗмех.

Мая сума суса юрлатпӑр,
Мая сума сӑвать тёнче.
Кӗрешӳри вӑя сӑнатпӑр 
Паян ҫёршыв илемёнче.

Ӗнер кӑна ҫусаччӗ ҫӑмӑр,
Паян мӗн пек уяр тӳпе.
Ҫӗрш ыв хуҫи халь чӑн та хамӑр, 
Хӗвел вылять пирёнпеле.

КАЯР ҪЫРЛАНА
Вӑрман кӗтсе илӗ хаваслӑн пире, 
Каяр ҫырлана ыран эпӗр ирех.
Тин ҫеҫ пиҫсе ҫитнӗ парка ҫырласем 
Лараҫҫӗ унта илӗртсе йӗркерен.

Таса кӗмӗл сывлӑм йӑлтах пӗтиччен.- 
Ҫ ӑра симӗс курӑк типсе ҫитиччен 
Ҫитер вӑрмана, эпӗр тантӑш ҫитер, 
Ирхи хӗвел йӑлкӑштӑр пирӗн питре.

Эп лайӑх пӗлетӗп ӑҫта ҫырла пур, 
Пухса пӗтереймӗн, пырсан пӑх такур. 
Тататпӑр, ҫиетпӗр, пухатпӑр хӗрсе, 
Киле илсе килӗпӗр шӑп пӗр чӗрес.

Каяр ҫырлана ыран тантӑш ирех 
Вӑрман кӗтсе илӗ хаваслӑн пире. 
Сана эп шанатӑп, кӗтетӗп ыран.
Хӗвел тухсанах ман пата эс пыран^



ЧӖВӖ/1 ЧӖКЕҪСЕМ

Чӗвӗлтетрӗҫ чӗвӗл чӗкеҫсем 
Янкӑр пӗлӗт айӗн пӗр вӗҫсе.

Вӗҫсе иртрӗҫ ҫӳлтен ярӑнса, 
Сывлӑшра хӑюллӑн хумханса.

Ачасем килеҫҫӗ ҫырларан 
Яла ҫитрӗҫ, кӗчӗҫ хапхаран.

Чӗвӗлти чӗкеҫ пек кашниех 
Калаҫаҫҫӗ, кулаҫҫӗ питех.

Чӗкеҫсем вӗҫеҫҫӗ аялтах 
Ҫилӗ ҫуккӑ. Лӑпкӑ-ҫке ялта.

Трактор ҫеҫ хаваслӑн мӗкӗрет, 
Сухалать колхозӑн уй-хирне.

Ҫурхи ӑшӑ, тӳлек сывлӑшра 
Ун сасси юхать-ҫке уй урлах.

Каҫё ҫитрӗ, тухрӗҫ ҫӑлтӑрсем 
Курӑнмаҫҫё чӗвӗл чӗкеҫсем.

Ыран тухӗҫ каллех ярӑнса, 
Пӗлӗт айӗн вёҫме хумханса.



ҪУ КУНӖ

Умӑмра хитре таса ҫу кунӗ. 
Ашӑмра ҫӗн юрӑ ҫӗкленет,
Ни кичем, ни йӑвӑрлӑх ҫук унӑн, 
Ман ҫӑршывӑм йӑлт чечекленет.

Шерепеллён ҫӗмӗртсем пиҫеҫҫӗ, 
Вӑрманта тулаҫҫӗ мӑйӑрсем.
Кӑҫал ӳснӗ кайӑксем вӗҫеҫҫӗ,— 
Пахчара та хирте вӗренсе.

Эпир лайӑх канса иртеретпӗр, 
Ҫуллахи чи чаплӑ вӑхӑта.
Кӗр ҫитет. Вӗренме кӗретпӗр, 
Вёренетпӗр отлично татах.

ПАХЧАНА НӖРСЕ.

Паян юри ир кӗтӗм пахчана 
Йёр йёрлесе утмашкӑн сывлӑм ҫийӗн. 
Суймастӑп тантӑш, ҫавӑнпа чӑнах 
Эп ҫӳрерӗм утса сывлӑм ҫийӗн.

Атте лартса хӑварнӑ йывӑҫсем 
Папкисене кӑларнӑ, ешӗреҫҫӗ.
Улма тума пуҫлан улмуҫҫисем 
Чечек ҫурса илемлӗн ешӗреҫҫӗ.

Пӗр туратне хуҫса илсе хуллен 
Анне " патне илсе кӗрессӗм килчӗ. 
Чечексем пек эпир те вӗт ҫуллен 
Ҫеҫкеленсе пыратпӑр, тессӗм килчё.

Ытарма ҫук, ытла та пит хитре 
Хуҫса илме ҫитмерӗ манӑн кӑмӑл. 
А х’ ӑҫтан вӑл пулӗ чӗремре 
Чечеке хуҫмашкӑн пур-и кӑмӑл.

Ман аннем ӑнланё пурпӗрех 
Эп калам та хӑй вӑл тухса куртӑр. 
Пирён пурнӑҫ ҫав тери чипер, 
Аннем сывӑ пурӑнтӑр, хӑй куртӑр.

УЛӐХ
Ешӗл улӑх, симӗс улӑх 
Ытарми илемлӗ.
Ҫаншӑн манӑн кӑмӑл тулӑх, 
Йӑлкӑшать хӗвелӗ.

Эп утатӑп, утнӑ ҫемен 
Чечексем пухатӑп.
Аслӑ симӗс улӑх ҫийӗн 
Таврана сӑнатӑп.

Сывлӑм сыпнӑ чечек, курӑк. 
Йӗр юлать хыҫра ман. 
Карӑш, карӑш кӑмӑл турӗ, 
Сас парса хавассӑн.

Эп пыратӑп. Кӗмӗл саслӑн 
Кайӑксем юрлаҫҫӗ.
Пурнӑҫ тулӑх, пурнӑҫ аслӑ, 
Ш ухӑшсем чупаҫҫӗ.

Улӑх тӑрӑх Пушанарӗ 
Ҫуталса юхать те,
Куҫӑм, куҫӑм йӑлт сӑнарӗ 
Вӑл инҫе каятӗ.

Ешӗл улӑх, симӗс улӑх 
Ытарми илемлӗ.
Саншӑн манӑн кӑмӑл тулӑх, 
Кӑмӑллӑ хӗвелӗм.

Саншӑн эпӗ хӗпӗртетӗп, 
Саншӑн чунӑм савӑк. 
Ҫӑралса эс, ешӗр тетӗп. 
Саншӑн ҫакӑ сӑвӑ.

Кайӑксем татах юрлаччӑр, 
Лӗпӗшсем те вӗҫччӗр.
Ак, кӗҫех ҫулма тухатпӑр, 
Виҫмене е кӗҫӗр.

Чӑштин-чаштин ҫава янрӗ 
Ытарми илемлӗн. 
Ш ӑнкӑр-ш ӑнкӑр Пушанарӗ 
Юхӗ пит тӳлеккӗн.

ПИРӖН НӲЛӖ
Пирён пӳртӗм умӗнче 
Ҫаврака та тарӑн кӳлё 
Ҫуталса выртать.
Кашни кун ун ҫийӗнче 
Ийлтӑрать-ҫке ҫут хӗвелӗ 
Чаплӑн ӑшӑтать.

Темӗн чухлё пуласем 
Урлӑ-пирлё ярӑнаҫҫё, 
Выляса ҫӳреҫ.
Галстук ҫыхнӑ ачасем 
Ирсерен пулла пыраҫҫӗ 
Шуҫӑмла, ирех.

Колхоз тунӑ ҫак кӳлле, 
Колхозра эпир те— 
Сакӑр ҫул шӑпах.
Сарӑ, ылттӑн хёвеле 
Кӳлӗ ӑшшӑн илӗртетӗ 
Сассӑр, ҫутӑпа.



»

КОСТЕР

Хӗвел пытанчӗ халь кӑна, 
Ш ур уйӑх тухрӗ ҫеҫ.
Рожок сассийӗ хӑлхана • 
Ак, ҫитрӗ ҫӗкленсе.

Янратрӗ уҫҫӑн йӑлӑма 
Сас карӗ инҫете.
Эпир вӗт тухнӑ уҫӑлма, 
Пурнатпӑр лагӗрте.

Костёр чӗртетпёр мухтанса, 
Юрлатпӑр юрӑсем.
Вут-ҫапӑ селӗмӗн ҫунсан 
Тӑрать хём сирпӗнсе.

19



Ак, йӗркерен карталанса 
Пӗр юрӑ юрласан, 
Вожатый пирён васкаса 
Вут чёртрӗ савӑнса.

Костёр тавра ута-ута 
Калатпӑр сӑвӑсем. 
Пирёнпелех пичче кунта 
Э пир ӑна чӗнсе.

Вӑл пулнӑ пӗлтёр Хасанра 
Ҫӗмёрнӗ тӑшмана.
Хасан кӳлли, тет, асӑмрах 
Пултарас ҫук, манма.

Эпир, тет, Сталин ячӗпе 
Ҫапӑҫува кёрсе,
Эпир ҫӗршыв хӑвачёпе 
Атакӑна кӗрсе.

Тӑшмансене ҫӗмре-ҫӗмре 
Ҫӗнтернӗ, тет, пичче. 
Паман каҫмашкӑн чикӗрен 
Паман, тет, иртӗхме.

Нумай каларӗ вӑл пире 
Л улса иртни ҫинчен. 
Эпир, тет, вӑйлӑ тёнчере 
М ӗн  пур ҫӗршыв ҫинче.



Итлерӗмёр нумай, нумай 
Пичченӗн сӑмахне.
Костёр илемлӗ ҫуннӑ май 
Ю рлатпӑр юррине.

Хёвел пытаннӑ паҫӑрах. 
Ш ур  уйӑх тӳпере.
Р о ж о к  сасси каллех янрать 
Вӑл йӑхӑрать пире.

Эпир каятпӑр лагере, 
Утатпӑр вӑрманпа.
Костёр та сӳнчӗ ерипен 
Вӑл юлчӗ хыҫала.



ПИРӖН ЮРӐ

Урампа эпир иртетпӗр, 
Чаплӑ юрӑ юрласа. 
Савӑнатпӑр, хӗпӗртетпӗр, 
Тав тӑватпӑр пурнӑҫа.

Сывлӑшра янрать илемлӗн 
Пирӗн юрӑ ҫӗкленсе. 
Пирӗн пурнӑҫӑм телейлӗ, 
Чаплӑ пирӗн кунӗсем.

Эпир лайӑх вӗренетпӗр, 
Пирӗн пысӑк ӗмӗтсем. 
Пурте, пурте ҫитӗнетпӗр, 
Чечексем пек- ешӗрсе.

Эпир пурнӑҫӑн— чечекӗ, 
Пире Сталин юратать,
Вӑл ҫӗн пурнӑҫӑн— хӗвеле 
Ҫӗршыва йӑлт ҫутатать.

Урампа эпир иртетпӗр, 
Чаплӑ юрӑ юрласа. 
Савӑнатпӑр, хӗпӗртетпёр, 
Тав тӑватпӑр Сталина.

